
Þriðjudagur
25. febrúar 

L Vetrarfrí: Blæjumaraþon í 
sundlauginni
11.00 Ásvallalaug 

L Hvað segja vísindi 
sálfræðinnar um hið góða 
líf? – Helga Arnardóttir frá 
lýðheilsusviði Landlæknis
12.00 Hallgrímskirkja 

Miðvikudagur 
26. febrúar 

L Múlinn Jazzklúbbur: 
Jazzkvartett Ásgeirs 
Ásgeirssonar
20.00 Harpa 

Fimmtudagur
27. febrúar 

L Pokémondagurinn
16.00 Borgarbókasafnið 
Spönginni

Föstudagur 
21. febrúar

L Vetrarfrí: Dýrin okkar  
eftir 100 ár
13–17 Ljósmyndasafn 
Reykjavíkur

L GDRN
20.00 Bæjarbíó 

L Floni 3 – Útgáfutónleikar
21.00 Listasafn Reykjavíkur

Laugardagur
22. febrúar 

L Opnun: Sköpun bernskunnar 
2025 og Margskonar
15.00 Listasafnið á Akureyri 

L Opnun: Sólbjört Vera og 
Hrafnkell Tumi 
17.00 Kling & Bang

L Kyn / Líf – Uppistand með 
Sindra „Sparkle“ Frey
17.30 Tjarnarbíó 

L Tómas og við – Diddú, Örn 
Árna og Jónas Þórir
20.00 Salurinn 

Sunnudagur
23. febrúar 

L Tíbrá – Tímans kviða
13.30 Salurinn 

L Ólöf Arnalds fagnar Góu á 
konudaginn
20.00 Kornhlaðan 

Mánudagur
24. febrúar 

L Bolla, bolla! – Búðu til 
bolluvönd
10–12 Sjóminjasafnið í Reykjavík

L Listasmiðjur í vetrarfríinu: 
Sparibaukasmiðja
11.00 Höfuðstöðin

L Stólajóga
12.00 Bókasafn Kópavogs

Ingibjörg Sólrún Gísladóttir opnar sýninguna 
Ólga: Frumkvæði kvenna í íslenskri myndlist á 9. 
áratugnum, á Kjarvalsstöðum á laugardag. Um er að 
ræða samsýningu sem �allar um afgerandi hlut-
verk kvenna í mótun íslenskrar listasenu á miklum 
umbreytingatímum níunda áratugs liðinnar aldar. Á 
sýningunni er leitast við að skoða flókið tengslanet, 
sterkan vef og djarft frumkvæði kvenna sem 
einkenndi þennan tíma listrænnar nýsköpunar. Sýn-
ingin Ólga er afrakstur árslangrar rannsóknarvinnu 
þar sem áhersla hefur verið lögð á samtöl við lista-
menn og leit að óþekktum verkum. 

Listamenn sem eiga verk á sýningunni eru Ásta 
Ólafsdóttir, Brynhildur Þorgeirsdóttir, Erla Þórar-
insdóttir, Gerla – Guðrún Erla Geirsdóttir, Harpa 
Björnsdóttir, Margrét Jónsdóttir, Rúna Þorkelsdóttir, 

Rúrí og  Svala Sigurleifsdóttir. Sýningarstjóri er 
Becky Forsythe. 

Á meðan Ísland gekk í gegnum verulegar félags-
legar og menningarlegar breytingar, stigu konur 
fram sem róttækar raddir, sigldu inn í og mótuðu 
listheim sem var að mestu leyti karllægur. Með sam-
stöðu og sameiginlega sýn á lofti ruddu þær nýjar 
brautir í tjáningu, frá gjörningum til hugmyndalista, 
og endurskilgreindu listhugtakið. Ólga varpar ljósi á 
samvinnu og tengslanet þessara listakvenna, gagn-
kvæman stuðning og ástríðu, en þær sprengdu upp 
fyrir fram gefnar væntingar um leið og þær lögðu 
grunn að nýrri framtíðarsýn.

Samhliða sýningunni verður gefin út bók sem 
�allar ítarlega um sögurnar á bak við listina og 
listumhverfi þessa tíma. Hún inniheldur rann-

sóknargreinar Becky Forsythe sýningarstjóra og 
Heiðu Bjarkar Árnadóttur listfræðings. Í bókinni eru 
viðtöl við listakonur, myndir af listaverkum og heim-
ildir sem bregða ljósi á tengslanetin og samböndin 
sem nærðu tímabilið. Með útgáfunni er ætlunin að 
varðveita og heiðra framlag þessara brautryðjenda 
og sýna fram á hvernig verk þeirra halda áfram að 
hljóma og veita innblástur.

Myndlist

Frumkvæði kvenna í íslenskri myndlist
Hvar? Kjarvalsstaðir Hvenær? Laugardagur, 22. febrúar, kl. 15.00 Verð? Ókeypis

 heimildin.is/menning

List

Listamannaspjall 
um mjög stóra tölu
Hvar? Listasafn Íslands 

Hvenær? Sunnudagur, 23. 

febrúar, kl. 14 

Verð? Ókeypis

n Á sunnudag mun Ragnar 

Kjartansson ræða við Hildigunni 

Birgisdóttur um sýninguna Þetta 

er mjög stór tala (Commerzbau) 

sem var framlag Íslands á Fen-

eyjatvíæringnum árið 2024 en 

verður nú á Listasafni Íslands, í 

samræmi við húsakynni safnsins 

við Tjörnina.

Leikhús

Helvítis fokking febrúar
Hvar? Tjarnarbíó 

Hvenær? Sunnudagur, 23. febrúar kl. 20.00 (frumsýning) 

Verð? Frá 4.900 kr. 

n Í stuttu máli er 

Helvítis fokking 

febrúar grín- og 

spunasýning sem 

tekur fyrir málefni 

líðandi stundar í 

stóru samhengi. 

Í löngu máli sagt 

þá vaknar alltaf sú 

spurning í febrúar 

hvort febrúar sé 

ekki versti mánuð-

ur ársins? Það er 

dimmt og kalt og 

veðurfréttirnar eru 

bara ein samfelld 

viðvörun. Jólin 

eru löngu búin en 

jólareikningarnir farnir að banka upp á eins og nágranninn á 

næstu hæð fyrir neðan morguninn eftir gott partí. Partí sem 

áramótaheitin eru löngu, löngu farin heim úr.

Það eru engir almennilegir frídagar í febrúar. Bolludagur er 

nú reyndar alveg ágætur en bara þangað til þú missir 

niður á þig rjóma með sultu. Sprengidagur býður upp 

á „�aggskip“ íslenskrar matargerðar, saltkjöt og 

baunir. Öskudagur er í raun í dauðateygjunum undan 

heimsvaldastefnu Hrekkjavökunnar. Ef öskudagurinn 

færi í búning myndi hann vera Voldemort í limbóinu 

eftir lokabardagann við Harry Potter. Að lokum er 

það Valentínusardagurinn, en hver getur í alvörunni 

verið rómantískur í grámyglunni sem febrúar býður 

upp á? Samandregið er febrúar, þrátt fyrir að vera stysti 

mánuðurinn, eiginlega eins og mánudagur sem ætlar engan 

enda að taka.

Sýningin er hugsuð sem mótsvar við þessum helberu leiðind-

um sem helvítis fokking febrúar er. Um er að ræða grín- og 

spunasýningu þar sem tekin verða fyrir málefni líðandi 

stundar enda er húmor besta leiðin í gegnum leiðindi. Vinnum 

saman úr því áfalli sem febrúar er þann 23. febrúar í Tjarnar-

bíói. Hópurinn að baki sýningunni samanstendur af þaul-

reyndum spunaleikurum, grínistum og alvöru leikurum: Sindri 

Kamban, Gunnlöð Jóna, Rebekka Magnúsdóttir, Guðmundur 

Einar, Arnór Björnsson og Stefán Gunnlaugur.

List

Upplifunarveisla í sinni litríkustu mynd 
Hvar? Reykjavík Hvenær? 8. febrúar til 8. mars Verð? Ókeypis

n Listir fatlaðs fólks og jaðarsettra hópa setja svip 

sinn á borgina þessa dagana á menningarhátíð-

inni Uppskeru sem stendur nú sem hæst. Tilefni 

hátíðarinnar er 20 ára afmæli fötlunarfræða við HÍ. 

Á dagskrá eru málþing, sýningar, smiðjur og samtöl 

víða um borgina þar sem listsköpun fatlaðs fólks 

verður í forgrunni. Öll list sem sýnd er á hátíðinni, 

hvort sem það er myndlist, ljósmyndir sem eru 

teknar á viðburðum, leikverk eða dansverk, eru 

sköpunarverk fatlaðs listafólks eða -hópa. 

Meðal áhugaverðra viðburða má nefna þríeykið 

R.E.C. Arts sem hefur staðið fyrir gjörningarveisl-

um við miklar vinsældir í Þjóðleikhúskjallaranum. 

R.E.C. Arts var stofnað af þeim Rebeccu Hidalgo, 

Evu Björk Yggdrasil og Chaiwe Sól Drífudóttur. 

Markmið þeirra er að auka sýnileika og þátttöku 

listafólks í minnihlutahópum í íslensku listalí� og 

berjast gegn birtingarmyndum af úreltum ster-

íótýpum. R.E.C. Arts hefur staðið fyrir gjörninga-

kvöldum í Þjóðleikhúskjall-

aranum og var viðburðaröð 

þeirra, „House of Revolution“ 

tilnefnd til Grímuverðlaun-

anna 2024. 

Á laugardag fer fram opn-

unarhátíð klukkan 18.30 í Eyri í 

Hörpu með opnun myndlistarsýningar 

og gjörningum. Í beinu framhaldi hefst sviðslista-

hátíð í Silfurbergi þar sem sýnd verða brot úr verk-

unum Svartir fuglar, Fúsi, aldur og fyrri störf, Taktu 

�ugið, beibí, Eden og Dúettar. Þá verður gjörn-

ingurinn Er bara svona og tónlistarmyndbandið 

Hjálpum þeim frum�utt. Gestgja� er Elva Dögg 

Gunnarsdóttir, einnig þekkt sem Madam Tourette

Allir viðburðir verða táknmálstúlkaðir og haldnir 

á aðgengilegum stöðum. Hátíðin er öllum opin að 

kostnaðarlausu. Hægt er að nálgast alla dagskrá 

Uppskeru á hi.is/uppskera. 

Skoðaðu
úrvalið til sölu

og leigu á
vpallar.is 

Hafðu samband og við gerum þér tilboð í það sem þú þarft

Hitablásarar af öllum stærðum og gerðum!
Við bjóðum upp á leigu og sölu


